
GOUVENE CUOMO ANONSE LAPOLIS ETA NEW YORK AP PATISIPE NAN REPRESYON KONT MOUN Ki
SOU AK MOUN KAP TEKS SOU VOLAN PANDAN WIKENN SUPER BOWL LA

Aplikasyon mezi sevé sou moun kap kondi sou ak distraksyon ap komanse nan dat 31 janvye
pou rive 3 fevriye epi pral mete plis sekirite nan New York

Gouvene Andrew M. Cuomo te anonse jodi a Lapolis Eta New York pral mete ak 10t ajans polisye
toupatou nan eta a, nan yon efo espesyal pou trake moun kap kondi sou ak distre pandan Wikenn Super
Bowl la. Efo yo pou trake moun ki sou epi kap teks pandan y ap kondi pral komanse apati 31 janvye pou |
fini nan dat 3 fevriye. Efo sa chita sou inisyativ ki nan diskou Gouvené a sou eta Eta a pou bloke chofé
sou epi anpeche jen chofé teks pandan y ap kondi pou ka genyen plis sekirite sou wout New York.

“Antanke kooganizaté Super Bowl XLVIII, New York pran angajman pou | asire se yon evenman alafwa
amizan ak san danje pou tout fanatik ak chofe,” te deklare Gouvéne Cuomo. “Pral gen twoupeé eta kap
ranfose travay polisye yo wikenn sa pou garanti tout chofe respekte lwa eta a pou ede fé prevansyon
moun kap kondi sou oubyen ak distraksyon epi diminye kantite aksidan initil yo. Mwen mande pou tout
chofe prese prese planifye alavans pou fet Super Bowl yo, pran prekosyon le y ap vwayaje epi swiv lalwa
pou yo ka amize yo nan aktivite wikenn lan.”

Lapolis Eta New York pral kolabore ak Sherif Konte ak ajans polisye minisipal toupatou nan eta a nan
travay kowodone sa pou diminye kantite blese ak moun kimouri nan akdisan ki gen pou we ak alkol ak
distraksyon sou volan.

Sipé Entandan Joseph A. D’Amico te di konsa, “Pandan peryod kanpay sa chofé sipoze we pwen kontwol
alkol, patwouy lapolis ranfose DWI, konsomasyon alkol anvan laj legal ak vant detay bay mine toupatou
nan New York. Twoupé nou yo pral travay tou pou kenbe chofée ak pyeton san danje sou wout New York
atrave idantifikasyon chofé kap itilize ilegalman aparey potab pandan y ap kondi. Li enpotan pou fe tet
kole ak patene nou yo kap aplike lalwa pou sove lavi ak pou retire chofé sou wout nou yo.”

Aloske efo STOP-DWI ak distraksyon sou volan toupatou nan New York bay gwo rediksyon nan kantite
lanmo ki se lakoz alkol, dwog ak teks sou volan, toujou gen twop moun ki mouri nan aksidan ki se lakoz

chofe ki sou oubyen distre. Efo ki gen anpil viziblite ak anpil piblisite tankou STOP-DW!I Crackdown ak
kanpay téks sou volan “It Can Wait” la gen objektif pou | fé plis sansibilizasyon sou alkol ak distraksyon
sou volan.

Nan Diskou 2014 sou Eta Eta a li a, Gouvene a te anonse plizyé inisyativ pou fe New York gen plis sekirite
pou tout moun, tankou de pwopozisyon ki va kontinye mennen batay la kont moun ki sou ak distré sou
volan nan lane 2014 la. Tou dabo, yon nouvo lwa pral anile tout lisans pandan senk lane pou chofé yo
jwenn ki koupab de fwa poutét yo tap kondi machin pandan yo dwoge oubyen sou nan yon peryod 3
lane. Lalwa prevwa tou anilasyon lisans lan nét pou chofé ki ten twa kondanasyon konsa pandan tout vi
yo. Pou konbat distraksyon sou volan, sitou pami jén chofe, Gouvené Cuomo te pwopoze yon nouvo lwa
ki pral double peryod sispansyon lisans soti sis mwa pou pase yon lane pou tout moun ki gen pi piti pase
21 lane yo kondane poutet li tap teks sou volan.

Keseswa ou nan jwet la, w ap gade nan yon ba oubyen ap patisipe nan yon fet, National Highway Traffic
Safety Administration, TEAM Coalition, NFL ak New York State Police raple tout moun Fanatik pa kite
Fanatik Kondi Sou.
NHTSA ofri konseéy sekirite anplis sa yo:
Si w ap patisipe nan yon fét Super Bowl oubyen gade jwet la nan yon ba oubyen restoran pou amate
spo:

e Chwazi yon chofe ki pa bwe, oubyen planifye yon |6t mwayen pou rantre lakay ou anbyen

anvan fet la komanse.

e Si w pa chwazi yon chofe, mande yon zanmi ki pa bwe pou li depoze w lakay ou; rele yon taksi,
zanmi oubyen yon fanmi pou vini chéche w; oubyen rete pase nwit lan.

o [tilize pwogram moun ki pa sou sou volan ki genyen nan kominote w la.

e Pa janm kite zanmi kondi si yo te bwe twop.

Si w ap oganize yon fét Super Bowl:

e Gade si tout envite w yo chwazi yon chofe ki pa bwe alavans, oubyen fé aranjman pou yo
jwenn lot transpo pou asire y ap rive lakay yo anbyen.

e Sevi manje a epi mete bwason ki pa gen alkol nan fet la.

e Sispann sevi alkol nan fen twazyém ka tan jweét la epi kbmanse sévi kafe ak dese.

e Kenbe nimewo konpayi taksi lokal yo sou lamen epi pran kle machin tout moun ki te bwe
twop.

Senti sekirite se pi bon pwoteksyon kont yon chofé sou nan yon aksidan.

